
നക്ഷത്രചിഹ്നമിടാത്ത ചോദ്യം നമ്പർ: 247 12-10-2026-ല്‍ മറുപടിയ്ക്ക്

ഭക്ഷ്യവിഷബാധ സംഭവങ്ങൾ

ചോദ്യം ഉന്നയിച്ച അംഗങ്ങൾ

ശ്രീ. ആര്യാടന്‍ ഷൗക്കത്ത്

മറുപടി നൽകിയ മന്ത്രി

ശ്രീ. കെ. മുരളീധരൻ

(ആരോഗ്യ - ദേവസ്വം വകുപ്പ് മന്ത്രി)

(എ)  കഴിഞ്ഞ അഞ്ച് വർഷത്തിനിടെ സംസ്ഥാനത്ത് റിപ്പോർട്ട് ചെയ്ത ഭക്ഷ്യവിഷബാധ സംഭവങ്ങൾ

എത്ര; ജില്ല തിരിച്ചുള്ള കണക്ക് നൽകാമോ; ഭക്ഷ്യവിഷബാധയുമായി ബന്ധപ്പെട്ട് ലഭിച്ച

പരാതികളിൽ എത്ര കേസുകളിൽ ഭക്ഷ്യസാമ്പിളുകൾ ശേഖരിച്ച് ലാബ് പരിശോധന നടത്തിയിട്ടുണ്ട്;

വ്യക്തമാക്കാമോ;

മറുപടി: കഴിഞ്ഞ അഞ്ച് വർഷത്തിനിടെ സംസ്ഥാനത്ത് 132ഭക്ഷ്യവിഷബാധ സംഭവങ്ങൾ റിപ്പോര്‍ട്ട്

ചെയ്തിട്ടുണ്ട്. ആയതിന്റെ ജില്ല തിരിച്ചുള്ള കണക്ക് അനുബന്ധമായി ചേർത്തിട്ടുണ്ട്.

ഭക്ഷ്യവിഷബാധയുമായി ബന്ധപ്പെട്ട് ലഭിച്ച പരാതികളിൽ 133 കേസുകളിൽ ഭക്ഷ്യസാമ്പിളുകൾ

ശേഖരിച്ച് ലാബ് പരിശോധന നടത്തിയിട്ടുണ്ട്.

(ബി)  സംസ്ഥാനത്തെ ഭക്ഷ്യപരിശോധനാ ലാബുകളിൽ നിലവിൽ എത്ര സാമ്പിളുകൾ

പരിശോധനയ്ക്കായി കെട്ടിക്കിടക്കുന്നുണ്ട്; പരിശോധനാ ഫലം ലഭിക്കാൻ ശരാശരി എത്ര ദിവസം

എടുക്കുന്നുണ്ടെന്ന് വ്യക്തമാക്കാമോ;

മറുപടി: തിരുവനന്തപുരം ഗവണ്‍മെന്‍റ് അനലിസ്റ്റ് ലബോറട്ടറിയില്‍ 620 സര്‍വയിലന്‍സ്

സാമ്പിളുകളും RAL എറണാകുളം ലബോറട്ടറിയില്‍ 512 സാമ്പിളുകളും RAL കോഴിക്കോട്

ലബോറട്ടറിയില്‍ 995 സര്‍വയിലന്‍സ് സാമ്പിളുകളും പരിശോധനയ്ക്കായി അവശേഷിക്കുന്നുണ്ട്.

സ്റ്റാറ്റ്യൂട്ടറി സാമ്പിളുകള്‍ 14 ദിവസത്തിനകവും സര്‍വയിലന്‍സ് സാമ്പിളുകള്‍ ഒരു മാസത്തിനകവും

പരിശോധനാ ഫലം പൂര്‍ത്തിയാക്കുന്നു.

(സി)  മത്സ്യത്തിലെ ഫോർമാലിൻ ഉൾപ്പെടെയുള്ള രാസവസ്തുക്കളുടെ സാന്നിധ്യം

പരിശോധിക്കുന്നതിനായി കഴിഞ്ഞ അഞ്ച് വർഷം എത്ര പരിശോധനകൾ നടത്തി;

പരിശോധനയിൽ കണ്ടെത്തിയ കേസുകളിൽ തുടർനടപടികൾ സ്വീകരിച്ചിട്ടുണ്ടോ; വിശദമാക്കാമോ?

മറുപടി: മത്സ്യത്തിലെ ഫോർമാലിൻ ഉൾപ്പെടെയുള്ള രാസവസ്തുക്കളുടെ സാന്നിധ്യം

പരിശോധിക്കുന്നതിനായി കഴിഞ്ഞ അഞ്ച് വർഷം 19482 പരിശോധനകൾ നടത്തി.

പരിശോധനയ്ക്കായി ശേഖരിച്ച സാമ്പിളുകളില്‍ 12587.2 Kg കേടായ മത്സ്യം നശിപ്പിച്ചു.

പരിശോധനകളില്‍ ഫോര്‍മാലിന്റെ സാന്നിധ്യം കണ്ടെത്തിയിട്ടില്ല.

